
ಮನೋ ಬುಧ್ಯಹಙ್ಕಾರ ಚಿತ್ತಾನಿ ನಾಹಂ

ನ ಚ ಶ್ರೋತ್ರ ಜಿಹ್ವಾ ನ ಚ ಘ್ರಾಣನೇತ್ರಮ್ |

ನ ಚ ವ್ಯೋಮ ಭೂಮಿರ್-ನ ತೇಜೋ ನ ವಾಯುಃ

ಚಿದಾನನ್ದ ರೂಪಃ ಶಿವೋಹಂ ಶಿವೋಹಮ್ || ೧ ||



ಅಹಂ ಪ್ರಾಣ ಸಂಙ್ಞೋ ನ ವೈಪಞ್ಚ ವಾಯುಃ

ನ ವಾ ಸಪ್ತಧಾತುರ್-ನ ವಾ ಪಞ್ಚ ಕೋಶಾಃ |

ನವಾಕ್ಪಾಣಿ ಪಾದೌ ನ ಚೋಪಸ್ಥ ಪಾಯೂ

ಚಿದಾನನ್ದ ರೂಪಃ ಶಿವೋಹಂ ಶಿವೋಹಮ್ || ೨ ||



ನ ಮೇ ದ್ವೇಷರಾಗೌ ನ ಮೇ ಲೋಭಮೋಹೋ

ಮದೋ ನೈವ ಮೇ ನೈವ ಮಾತ್ಸರ್ಯಭಾವಃ |

ನ ಧರ್ಮೋ ನ ಚಾರ್ಧೋ ನ ಕಾಮೋ ನ ಮೋಕ್ಷಃ

ಚಿದಾನನ್ದ ರೂಪಃ ಶಿವೋಹಂ ಶಿವೋಹಮ್ || ೩ ||



ನ ಪುಣ್ಯಂ ನ ಪಾಪಂ ನ ಸೌಖ್ಯಂ ನ ದುಃಖಂ

ನ ಮನ್ತ್ರೋ ನ ತೀರ್ಧಂ ನ ವೇದಾ ನ ಯಙ್ಞಃ |

ಅಹಂ ಭೋಜನಂ ನೈವ ಭೋಜ್ಯಂ ನ ಭೋಕ್ತಾ

ಚಿದಾನನ್ದ ರೂಪಃ ಶಿವೋಹಂ ಶಿವೋಹಮ್ || ೪ ||



ಅಹಂ ನಿರ್ವಿಕಲ್ಪೋ ನಿರಾಕಾರ ರೂಪೋ

ವಿಭೂತ್ವಾಚ್ಚ ಸರ್ವತ್ರ ಸರ್ವೇನ್ದ್ರಿಯಾಣಾಮ್ |

ನ ವಾ ಬನ್ಧನಂ ನೈವ ಮುಕ್ತಿ ನ ಬನ್ಧಃ |

ಚಿದಾನನ್ದ ರೂಪಃ ಶಿವೋಹಂ ಶಿವೋಹಮ್ || ೫ ||



ನ ಮೃತ್ಯುರ್-ನ ಶಙ್ಕಾ ನ ಮೇ ಜಾತಿ ಭೇದಃ

ಪಿತಾ ನೈವ ಮೇ ನೈವ ಮಾತಾ ನ ಜನ್ಮ |

ನ ಬನ್ಧುರ್-ನ ಮಿತ್ರಂ ಗುರುರ್ನೈವ ಶಿಷ್ಯಃ

ಚಿದಾನನ್ದ ರೂಪಃ ಶಿವೋಹಂ ಶಿವೋಹಮ್ || ೬ ||

